
 “Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti qaynaq 

çubuqlarının satın alınması məqsədilə 
MÜSABIQƏ  ELAN  EDIR

Müsabiqədə iştirak etmək istəyən şəxslər www.asco.az səhifəsinə daxil olmaqla elan-
lar bölməsindən əlavə sənədləri və ətraflı məlumat əldə edə bilərlər. Müraciət üçün son 
müddət 2020-ci il yanvarın 24-ü saat 18.00-dəkdir.

Sənədlər Azərbaycan dilində, 2 nüsxədə (əsli və surəti) tərtib olunmalıdır (xarici dildəki 
tender təklifləri Azərbaycan dilinə tərcümə edilməlidir).

Göstərilən vaxtdan gec təqdim olunan zərflər açılmadan geri qaytarılacaqdır.
Ünvan – Bakı, Heydər Əliyev prospekti 152, “Çinar plaza”, 24-cü mərtəbə.
Əlaqə  telefonu – (012) 404-37-00, daxili – 1263.

Gənclər islahatlardan 
bəhrələnir və onu dəstəkləyirlər

“Minimum aylıq əməkhaqqının artırılma-
sı haqqında” sərəncama əsasən, ölkədə 
minimum əməkhaqqının məbləği  40 faizədək 
artırılaraq 180 manatdan 250 manata çatdı-
rıldı. Beləliklə də ötən il icra edilən iki sosial 
paket nəticəsində Azərbaycanda minimum 
əməkhaqqının məbləği 93 faiz artırıldı. Bu 
tarixdə imzalanan digər sərəncamlarla, eyni 
zamanda, hərbi qulluqçular, hüquq mühafizə 
orqanları əməkdaşları, dövlət sektorunda 
işləyən müəllimlər və digərlərindən ibarət 400 
min nəfərin əməkhaqları da ötən il sentyab-
rın 1-dən 20–100 faiz səviyyəsində artırıldı. 
Ümumiyyətlə, 2003-cü ildən bəri cənab İlham 
Əliyevin prezidentliyi dövründə minimum 
əməkhaqqı 27,7 dəfə artırılaraq, 250 manata, 
orta aylıq əməkhaqqı isə 7,5 dəfə artaraq 
77,4 manatdan 581,2 manata çatdırılmışdır.

Aparılan islahatlara, uğurlu daxili və xarici 
siyasətə dəstək və yüksək qiymət yalnız 
ölkə daxilində xalq tərəfindən verilmir. Bu, 
çoxşaxəli fəaliyyət beynəlxalq arenada da bö-
yük rezonans doğurur. Elə bunun nəticəsidir 
ki, dövlət başçısının  həyata keçirdiyi  uğurlu 
daxili və xarici siyasət digər dövlətlərin 
prezidentləri, hökumət başçıları tərəfindən də 
yüksək qiymətləndirilir. Belə ki, Gürcüstanın 
Prezidenti Salome Zurabişvili son illər həyata 
keçirilən beynəlxalq layihələrdə Azərbaycanın 
yeri və roluna, xüsusilə cənab Prezident 
İlham Əliyevin uğurlu siyasi fəaliyyətinə 
diqqət çəkib. Salome Zurabişvili deyib: 
“Azərbaycanın enerji resurslarının Gürcüstan 
ərazisindən keçməklə Avropaya nəqli ondan 
xəbər verir ki, Azərbaycan Respublikasının 
Prezidenti İlham Əliyev zəmanəmizin ən 
uğurlu liderlərindən biridir”. 

Ölkə başçısı tərəfindən aparılan uğurlu 
siyasətin müsbət nəticəsi özünü ABŞ-ın “U.S. 
News & World Report” jurnalının 2019-cu 
ildə dünyanın ən güclü ölkələrinin reytinq 
siyahısında Azərbaycanın  80 güclü dövlət 
arasında 45-ci yerdə qərarlaşmasında büruzə 
verib. Siyahı tərtib edilərkən ölkələrin iqtisadi 
vəziyyəti, hərbi gücü, siyasi təsir dairəsi, eyni 
zamanda beynəlxalq təşkilatlara üzvlük və 
iştirakı daxil olmaqla bir sıra mühüm amillər 
nəzərə alınıb. Ölkəmiz cari ildə əldə  
etdiyi uğurlara görə hətta bir neçə Avropa 
ölkəsini – Xorvatiya, Çexiya, Latviya, 
Rumıniya, Slovakiya, Sloveniya, Estoniya və 
Portuqaliyanı geridə qoymağa müvəffəq olub. 

Azərbaycanın siyasi təsir dairəsi  getdikcə  
genişlənməkdədir. Belə ki, Almaniya Bun-
destaqında Xristian Demokratik Partiyasını 
təmsil edən Nikolas Löbel Ermənistanın 
baş naziri Nikol Paşinyanın Dağlıq Qara-
bağı Ermənistanın tərkib hissəsi kimi şərh 
etməsini cəfəngiyyat adlandırıb. Bu amil onu 
deməyə əsas verir ki, bu gün Azərbaycan 
səsini eşitdirməyə çalışan bir dövlətdən, 
müstəqil mövqe nümayiş etdirən, qlobal 
arenada çəkisi olan bir dövlətə çevrilir. Gö-
ründüyü kimi,  siyasi,  sosial, iqtisadi, hərbi 
sahədə aparılan bütün islahatlar müasir və 
qloballaşan dünyada Azərbaycanın dünyanın 
sivil ölkələri sırasında layiqli yerini tutmasına 
bilavasitə xidmət edir. 

Bütün bunlarla yanaşı, dövlətin 
tərəqqisində dayanıqlı inkişaf, kadr siyasəti, 
ictimai-siyasi sabitliyin təmin olunması 
hər zaman mühüm əhəmiyyət kəsb edir. 
Məsələyə geniş kontekstdən yanaşdıqda, hər 
bir hakimiyyət sütununun əldə etdiyi uğurların 
əsasında geniş və qlobal miqyasda fəaliyyət 
göstərməyi bacaran, keçmişlə gələcəyin 
analizini sistemli şəkildə apara  bilən, si-
yasi savada və müxtəlif xarici dil biliklərinə 
malik olub ölkəsinin haqlı səsini beynəlxalq 
kürsülərdən dünyaya çatdırmağı bacaran 
dinamik, aktiv, milli-mənəvi dəyərlərə sadiq 
gənclərin olması vacibdir. Dövlətimizin başçı-
sı da biz gənclərin ürəyincə olan bu məsələni 
prioritet sahələrdən birinə çevirib. 

Gənclər  müstəqil Azərbaycanın ilk qığıl-
cımları, sinəsində vətənpərvərlik hissi olan, 
Qarabağ ağrı-acısını lap körpəliyindən ağ 
vərəq kimi beyinlərinə həkk edən bir nəsildir. 
Dövlət idarəçiliyində savad və peşəkarlıqla 

bərabər bu xüsusiyyətlər də olduqca 
əhəmiyyətlidir. Axı səngərdə döyüşən zaman 
əsgərə ən son məqamda savadı yox, məhz 
canından keçməyə hazır olacaq cəsarəti 
lazım gəlir. Bu baxımdan hər bir gənc kadrın 
qəlbində böyük Azərbaycan sevgisinin 
olması əsas şərtlərdəndir.  Bununla yanaşı, 
bir faktı da unutmaq olmaz ki, Azərbaycan 
mühafizəkar, böyük-kiçik məsələsinə 
önəm verən bir cəmiyyətdir. Biz gənclər bu 
məsələyə xüsusi həssaslıqla yanaşmalıyıq. 
Çünki bizim də dərin dövlət idarəçiliyində 
böyüklərimizin təcrübəsindən öyrənəcəyimiz 
çox şey var. Bu səbəbdən də cavan kadr-
ların cəlb olunması məqsəd yox, vasitədir. 
Ölkəmizin xoşbəxt gələcəyi hədəfinə aparan 
bir vasitə. Sevinirik ki, bu məsələ dövlət baş-
çısının daim diqqət mərkəzindədir.

Bu gün ölkədə hökm sürən sabitlik, əmin-
amanlıq, təhlükəsizlik mühitinin qorunma-
sında cənab Prezidentə dəstək olaraq, onun 
sadiq əsgəri olmaq yolunda gənc kadrlar  
ordusu yetişir. Aydındır ki, belə  kadrlar 
sürətlə dəyişən reallıqlarla ayaqlaşmağı ba-
carır, daha praqmatik düşünür, uzunmüddətli 
hədəflərə fokuslanır, daha cəld və çevik qərar 
qəbuletmə xüsusiyyətlərinə malik olurlar. 
Bilikli, savadlı, müasir dünyagörüşlü, inno-
vativ düşüncə tərzinə malik, ilk növbədə, 
vətənpərvər gənclərə etimad göstərilməsi, bu 
gün olduqca mühüm əhəmiyyət kəsb edən 
məsələdir. 

Yeni nəsil sovet mirası olan korrupsiya, 
rüşvətxorluq və bu kimi neqativ hallara yad 
insanlardır. Möhtərəm Prezidentimiz Şamaxı-
da “ASAN həyat”ın açılışı zamanı kompleksin 
əməkdaşları ilə görüşündə  bu məsələni 
diqqətə çatdırdı: “Bilirsiniz, korrupsiya və 
rüşvətxorluq bizə qalan mirasdır. Ona görə 
bundan canımızı qurtarmaq üçün əlbəttə ki, 
həm maarifləndirmə işləri aparılmalı, həm 
də düzgün siyasət aparılmalı və nəsillər 
dəyişməlidir”. 

“Mənim ümidim gənclərədir”, – deyən 
dövlət başçısı bildirdi ki, biz bu mübarizədə 
təkcə inzibati, yaxud da ki, cəza tədbirləri ilə 
məqsədə müvəffəq ola bilmərik: “Bütün bu 
tədbirlərlə yanaşı, institusional, sistem xarak-
terli islahatlar aparılmalıdır. İslahatların yeni 
dövrü keçən il prezident seçkilərindən sonra 
başlamışdır. Mən andiçmə mərasimindəki 
çıxışımda bizim əsas strateji inkişaf 
parametrlərini xalqın diqqətinə çatdırdım və 
hazırda biz ardıcıllıqla bu yolla gedirik. Baxın, 
Prezident Administrasiyası tamamilə yenidən 
formalaşıb, gənclər cəlb olunubdur. Nazirlər 
Kabineti yenidən formalaşıb, gənc nəsil cəlb 
olunur. İndi artıq parlament seçkiləri elan olu-
nub. Ümid edirəm ki, gənclər də bu seçkilərə 
çox fəal qoşulacaqlar. Çünki yeni simalar, 
yeni ideyalar, yeni yanaşma lazımdır.” 

İslahatlar kursunun çoxşaxəli olmasının 
nəticəsidir ki, Prezident Administrasiyası, 
Nazirlər Kabineti tamamilə yenidən forma-
laşmış və  gənclərə etimad götərilmişdir. 
Eyni zamanda, fevralın 9-na təyin olunmuş 
parlament seçkilərinə  gənclər çox maraqlı 
və iddialıdırlar. Cənab Prezidentin də birbaşa 
üzünü ölkə gənclərinə tutaraq ümidinin gənc 
nəsil olduğunu ifadə etməsi biz gənclərin 
üzərinə düşən yükün məsuliyyətini xeyli artı-
rır, ölkəmizin maraqlarının qorunması, haqq 
səsinin dünyaya çatdırılmasında fəal iştirak 
etmək həvəsimizi daha da təşviq edir. 

Bütün sadalanan amillərdən və reallıq-
lardan irəli gələrək, möhtərəm Preziden-
timizin həyata keçirdiyi islahatlar və onun 
uğurlu nəticələri böyük rəğbətlə qarşılanır 
və əhalinin bütün təbəqələri tərəfindən 
dəstəklənir. Bu islahatlar cəmiyyətin səsinə 
səs, qatmaqla yanaşı, həm də insanların 
çağırışına, gözləntilərinə bir cavab hesab 
olunur. 

Şəbnəm HƏSƏNOVA, 
Azərbaycan Respublikasının 

Prezidenti yanında Dövlət Idarəçilik 
Akademiyasının beynəlxalq 

münasibətlər və xarici siyasət 
kafedrasının doktorantı, politoloq

Könüllülük bir çox fəaliyyət 
sahələrinə nüfuz edərək ümummilli 
hərəkata çevrilmiş, ölkəmizin hər bir 
bölgəsinə, ictimai həyatın müxtəlif 
sahələrinə yayılaraq, cəmiyyətimizin 
bütün təbəqələrini əhatə etmiş, 
gənclərimizin həyat tərzinə çevrilmiş-
dir. ASAN, “Regional İnkişaf” İctimai 
Birliyi, “Bir” tələbə könüllüləri və digər 
könüllü hərəkatları yaranmış, mərkəzi 
və yerli icra hakimiyyəti orqanlarında 
on minlərlə gənci birləşdirən könüllü 
qruplar formalaşmışdır. Könüllülərimiz 
öz kreativliyi, təşəbbüskarlığı, in-
novativ düşüncə tərzi və müasir 
dünyagörüşləri ilə qoşulduqları 
fəaliyyətə yeni nəfəs vermiş, ölkəmizdə 
“Avroviziya” mahnı müsabiqəsi, I 
Avropa Oyunları, “Formula 1” ya-
rışları, IV İslam Həmrəyliyi Oyunları 
kimi irimiqyaslı beynəlxalq tədbirlərin 
həyata keçirilməsində əvəzsiz 
rol oynamışlar. Bu il 5 Dekabr – 
Beynəlxalq Könüllülər Günü ərəfəsində 
Azərbaycanda ilk dəfə keçirilmiş və 
bütün könüllüləri əhatə etmiş Könüllü-
lük həftəsi ölkəmizdə könüllülüyün yeni 
mərhələyə qədəm qoyduğunu və bö-
yük potensiala malik olduğunu nüma-
yiş etdirmişdir. Ölkəmiz və gəncliyimiz 
üçün böyük əhəmiyyət kəsb edən bu 
sərəncamın məzmun və mahiyyəti, 
Azərbaycan gəncləri qarşısında imkan 
və inkişaf perspektivləri barədə fikir və 
mülahizələri, təəssüratları bölüşmək 
xoş və qürurvericidir.

Azərbaycan gəncliyinin qüdrətli 
hamisi və müəllimi olan Heydər Əliyev 
haqlı olaraq qeyd edirdi ki, savadı, 
təhsili olmayan gənc həyatda layiqli 
yer tuta bilməz. Heydər Əliyev 1997-ci 
ildə respublikamızın və xarici ölkələrin 
ali məktəblərinə qəbul olunmuş 
tələbələrin bir qrupu ilə görüşündəki 
nitqində deyirdi ki, müasir həyat və 
dünyanın gələcəyi insanlardan daha 

çox bilik tələb edir, çünki gələcək 
bilikli, elmli insanların çiyinləri üzərində 
qurulacaqdır. 

Ulu öndər Heydər Əliyevin müdrik 
siyasi kursunun, fundamental milli inki-
şaf konsepsiyasının layiqli davamçısı 
olan cənab Prezident İlham Əliyev bu 
gün gənclər siyasətini müasir dövrün 
tələblərinə, yeni beynəlxalq çağırış-
lara uyğun şəkildə çox uğurla davam 
etdirir. Xüsusi qeyd etmək istəyirəm 
ki, dövlət başçımızın qeyd olunan 
sərəncamı gənclərin fəaliyyətinə 

yeni məzmun, yeni ruh, yeni nəfəs 
gətirəcək. Sərəncam gənclərin kom-
munikativ imkan və bacarıqlarının 
artmasına, ölkəmizin ictimai-siyasi və 
mədəni həyatında fəal təmsil olunma-
larına, onların daxili mənəvi aləminin 
zənginləşməsinə, dünyagörüşlərinin 
genişlənməsinə, elmi-intellektual po-
tensiallarının yüksəlməsinə müstəsna 
təsir göstərəcək. Ölkə Prezidenti 
cənab İlham Əliyev Azərbaycanın 
gələcəyini sağlam və müasir düşüncəli, 
vətənpərvər gəncliyin fəaliyyətində gö-
rür və əslində, sözügedən sərəncamla 

bu fəaliyyətin miqyasının daha da 
genişlənməsinə, keyfiyyətcə yeni inki-
şaf mərhələsinə daxil olmasına əlverişli 
şərait yaradır. 

Bu gün Azərbaycan gəncliyinin səsi 
dünyanın bir çox ölkələrindən gəlir. 
Azərbaycan gəncləri yeni ixtiraları ilə 
dünyaya səs salır, olimpiadalarda, 
beynəlxalq yarışlarda qızıl medallara 
sahib çıxaraq bayrağımızı ən yüksək 
zirvələrdə dalğalandırır, işğal altında 
olan torpaqlarımızın bir hissəsinin geri 

qaytarılmasında hünər göstərirlər. 
Azərbaycan gəncləri fəaldır, 

vətənpərvərdir və bu, təqdirəlayiq hal-
dır. Eyni zamanda, gənclərin üzərinə 
çox böyük vəzifələr düşür. Gənclərimiz 
vətənpərvər ruhda tərbiyə olunmalı, 
milli və dövlət maraqlarımızı qoruma-
lıdırlar.

Bakı Slavyan Universitetində 
(BSU) könüllülük fəaliyyətinin 
sistemləşdirilməsinə, könüllülük 
mədəniyyətinin formalaşmasına xüsusi 
diqqət yetirilir. Universitetin tələbə-
gəncləri könüllülük hərəkatında fəal iş-
tirak edir və bu hərəkata böyük töhfələr 

verirlər. Professor-müəllim və tələbə 
heyəti ölkəmizdə keçirilən ictimai-si-
yasi və mədəni-kütləvi tədbirlərdə fəal 
iştirak edir, tələbələrin rəsmi dövlət 
orqanlarının, idarə və təşkilatlarının 
keçirdikləri tədbirlərdə iştirakı təmin 
edilir. 

Universitetdə “Bakı – 2017” IV 
İslam Həmrəyliyi Oyunlarının təbliğinə 
həsr olunmuş İslam Həmrəyliyi Oyun-
ları Əməliyyat Komitəsinin, Azərbaycan 
Tələbə Gənclər Təşkilatları İttifaqı 
(ATGTİ) və İnsan Resursları Depar-
tamentinin nümayəndələrinin iştirakı 
ilə “Bakı – 2017” IV İslam Həmrəyliyi 
Oyunlarında tələbələrin könüllülüyə 
cəlb edilməsi məqsədilə bir sıra sorğu 
və təqdimatlar keçirilmişdir. 

BSU-nun tələbələri “Bir” Tələbə-
Könüllü proqramında da yaxından 
iştrak edirlər. Məlum olduğu kimi, “Bir” 
Tələbə - Könüllü proqramı tələbələrlə 
işin təşkilinin sistemləşdirilməsi, vahid 
məlumat bazasının təşkili, onların 
könüllü fəaliyyətlə məşğul olmasının 
stimullaşdırılması məqsədilə Təhsil 
Nazirliyinin təşəbbüsü ilə yaradılıb. 
Ümumilikdə, universitetimizin tələbə-
könüllüləri respublika və beynəlxalq 
miqyaslı bütün tədbirlərdə BSU-nu 
layiqincə təmsil edirlər.

Azərbaycan dövləti ölkə gənclərinə 
hərtərəfli qayğı və diqqət göstərdiyi 
kimi, gənclərimiz də dövlətin etima-
dını hər addımda doğrultmaq üçün 
əllərindən gələni əsirgəmirlər. Hər 
gün, hər addımda şahidi oluruq ki, 
Azərbaycan gəncliyi öz dövləti və 
lideri ətrafında sıx birləşib. BSU-nun 
tələbələri də bu sırada təşəbbüslə, 
inamla, məhəbbətlə önəmli mövqe 
tuturlar.

Cəfər ADILOV, 
Bakı Slavyan Universitetinin 

Tələbə Gənclər Təşkilatının sədri

Yardımlı: gənclər dövlət qayğısından ruhlanırlar
“Azərbaycan Gəncliyi 2017– 2021-ci 

illərdə” Dövlət Proqramından irəli 
gələn müddəalar rayonda daim diqqətdə 
saxlanır. İctimai-siyasi həyatında fəallığı 
ilə seçilən gənclərə etimad göstərilir 
və onlar dövlət idarə və təşkilatlarında 
məsul işlərə irəli çəkilirlər. Bütün bunlar 
gənclərdə qurub-yaratmaq əzmini artırır. 
Ötən il ərzində rayon gənclər və  idman 
idarəsi fəaliyyətini günün tələbləri 
səviyyəsində quraraq gənclər sahəsi 
üzrə 63, idman sahəsi üzrə isə 31 tədbir 
keçirib. Ümumilikdə bu tədbirlərə 5308 
yeniyetmə və gənc qatılıb. Demək olar ki, 
hər həftəyə iki yaddaqalan tədbir düşüb.

Dövlətimizin başçısı İlham Əliyevin 
kölüllülük fəaliyyətinin əhatəsini 
genişləndirməklə bağlı tapşırığı gənclər 
üçün böyük stimuldur. Yardımlıda bütün 
dövlət strukturlarında könüllü gənclər 
fəaliyyət göstərirlər. Onlar rayon icra 
hakimiyyətində də zəruri təcrübə və 
səriştə qazanırlar. Müvafiq sertifikat alan 
könüllülərin gələcək əmək fəaliyyəti 
dövründə, bu təcrübələr, şübhəsiz, çox 
böyük əhəmiyyət daşıyacaq.         

Məktəb kollektivlərinin, gənclərin 
vaxtaşırı Yardımlı şəhərindəki Heydər 
Əliyev Mərkəzinə ekskursiyalarının 
təşkili ənənə halını alıb. Onlar burada 
ulu öndərin örnək həyat və fəaliyyəti ilə 
yaxından tanış olurlar. Digər bir ənənə 
üzrə isə hər il tələbə adını qazanmış 
Yardımlı məktəblərinin məzunları ilə 
rayon rəhbərliyinin görüşü keçirilir. Ötən 
il də istisna təşkil etməyib və 500-dən yu-
xarı bal toplayaraq ali məktəblərə qəbul 
olunan tələbələr  rayon icra hakimiyyəti 
başçısının fəxri fərmanları ilə təltif 
olunublar. Belə bir inam ifadə edilib ki, 
məzunların çoxu diplom aldıqdan sonra 
bilikli mütəxəssis kimi rayona qayıdıb 
onun tərəqqisi naminə çalışacaq. 

“Ölkəmizi tanıyaq” layihəsi 
çərçivəsində noyabr ayında Qəbələ–
Şəki–Zaqatala istiqamətində tur-aksiyada 
iştirak edəcək məktəblilərin yolasalma 
mərasimində bildirilib ki,   Prezident 
İlham Əliyevin gənclərə diqqət və qay-
ğısı nəticəsində qəbul edilmiş müxtəlif 
dövlət proqramlarının icrası ilə əlaqədar 
uşaqların, yeniyetmə və gənclərin 
hərtərəfli inkişafına xidmət edən layihələr 
həyata keçirilir, respublikanın müxtəlif 
bölgələrinə belə səfərlər təşkil olunur ki, 
böyüməkdə olan nəslin vətənpərvərlik 
hissi daha da güclənsin.

Yola salınan qrupa rayonun orta 
məktəblərində  öz təhsili, nümunəviliyi, 
ictimai həyatda fəallığı ilə fərqlənən 

şagirdlər daxil ediliblər.   
Ötən ilin “Nəsimi ili” elan olunması 

ilə əlaqədar rayonda çoxsaylı tədbirlər 
həyata keçirilib. Təhsil şöbəsi, regional 
mədəniyyət idarəsi ilə birlikdə təşkil olu-
nan bu tədbirlərin mütəfəkkir şairin ədəbi 
irsinin gənclərə öyrədilməsi baxımından 
böyük önəmi olub.

Yardımlı gənclərinin idman sahəsində 
də uğurları az deyil. Qürur doğuran 
faktdır ki, gənclər fiziki sağlamlığı 
“məsuliyyətli vətəndaşlıq – uğurlu 
dövlət” birliyinin vacib hissəsi kimi 
dəyərləndirirlər. 

Azərbaycan Respublikasının Fəxri 
Bədən tərbiyəsi və İdman işçisi, Yardımlı 
rayon Kontakt Karate məktəbinin məşqçi 
müəllimi Nazim Rzayevin yetirməsi Fi-
ruzan Heydərlinin qaydasız döyüş - Free 
Fight İng (MMA) növü üzrə beynəlxalq 
yarışın qalibi olması hər kəsi sevindirib.

Ümummilli lider Heydər Əliyevin 
anadan olmasının 96-cı ildönümü 
münasibətilə Bakı İdman Sarayında 

 keçirilmiş budo idman növü üzrə 
beynəlxalq turnirdə 65 kiloqram çəki 
dərəcəsində İdris Mirzəzadə bütün 
rəqiblərinə qalib gələrək birinci yerə layiq 
görülüb və öz qələbəsi ilə Azərbaycan 
milli komandasının qızıl medal 
qazanmasına layiqli töhfəsini verib.  Aprel 
ayının sonlarında Bakı şəhərində keçirilən 
kikboksinq idman növü üzrə katedlər 
arasında ölkə birinciliyi və böyüklər 
arasında ölkə çempionatında rayonu təmsil 
edən Şamil Əbilov respublika üçüncüsü  
olub. Ölkəmizin paytaxtında keçirilən 
Beynəlxalq Qara kəmər imtahanında 
Yardımlı rayon Taekvando məktəbinin 
idmançılarından 1 nəfəri II dan, 8 nəfəri I 
dan qara kəmərə layiq görülüb. Komanda 
yüksək nəticə qazandığı üçün Dünya 
Taekvando Federasiyası tərəfindən qızıl 
medal və pulla mükafatlandırılıb.

İdmanın kütləviliyinin artırılmasında 
zəka yarışı sayılan şahmatın rolu böyük-
dür. Bu növ üzrə məktəblilərin respublika 
çempionatının Salyan şəhərində keçirilən 

zona yarışında Yardımlı şəhər 1 saylı 
tam orta məktəbinin komandası 2-ci yerə 
layiq görülüb və respublika çempiona-
tının final mərhələsinə vəsiqə qazanıb. 
Yardımlı rayon Uşaq Gənclər Şahmat 
İdman məktəbinin məşqçi-müəllimi 
Elşən Məmişov Azərbaycan Respublikası 
Gənclər və İdman Nazirliyinin müvafiq 
qərarı ilə respublika dərəcəli hakim adına 
layiq görülüb.

Bir qayda olaraq, beynəlxalq, 
respublika və zona yarışlarında qələbə 
qazanan Yardımlı idmançıları rayon icra 
hakimiyyətinin başçısı Ayaz Əsgərov 
tərəfindən qəbul edilir və mükafatlandı-
rılır. Bu isə idmançılarda ruh yüksəkliyi 
yaradır, onlara əlavə stimul verir.

Rayonda “5 Mart – Bədən Tərbiyəsi 
və İdman Günü” təmtəraqla qeyd edilib. 
İdmanın inkişafında xidmətlərinə görə 
idman ictimaiyyəti nümayəndələri Yar-
dımlı Rayon Gənclər və İdman İdarəsinin 
təsis etdiyi diplom və hədiyyələrlə təltif 
olunublar. 

Dağlar diyarının gəncləri ötən ilin 
fərəhli yekunu kimi, Prezident İlham 
Əliyevin dekabrın 3-də imzaladığı 
sərəncamla burada inşa olunan Olimpiya 
İdman Kompleksinin tikintisinin başa 
çatdırılması üçün zəruri məbləğin ayrıl-
masını böyük sevinclə qarşılayıblar.  

Yardımlı Rayon Gənclər və İdman 
İdarəsinin təşkilatçılığı ilə “9 Noyabr 
– Dövlət Bayrağı Günü”nə həsr olun-
muş “İradənlə qalib gəl!” flaşmobu 
– Bayraq Festivalı hər kəsə unudulmaz 
təsir bağışlayıb. Bu münasibətlə silsilə 
tədbirlər keçirilib. Gənclərin yürüşü 
olub,  açıq mikrofon formatında müstəqil 
Azərbaycanın rəmzi olan  üçrəngli dövlət 
bayrağını tərənnüm edən vətənpərvərlik 
mahnıları ifa edilib.

Nəhayət, dekabrın 23-də keçiril-
miş bələdiyyə seçkilərini qeyd etmək 
lazımdır. Həmin ərəfədə Yardımlı Rayon 
Mədəniyyət Mərkəzində gənclər və 
idman idarəsi tərəfindən ilk dəfə səs 
verəcək gənclər üçün seminar keçirilib, 
bələdiyyə üzvlüyünə namizədliklərini 
irəli sürən gənclər təşviqat kampani-
yası zamanı lazımınca dəstəklənib. 
Görülən işlərin nəticəsidir ki, bələdiyyə 
seçkilərində qələbə qazanan namizədlərin 
əksəriyyəti məhz gənclər olub.

Yardımlı gəncləri yeni ildə uğurlarını 
daha da artırmaq əzmindədirlər.

Əli NƏCƏFXANLI, 
“Xalq qəzeti”nin  

bölgə müxbiri 

P rezident Ilham Əliyevin 30 dekabr 2019-cu il tarixli sərəncamı 
ilə 2020-ci il Azərbaycan Respublikasında “Könüllülər ili” 
elan edildi. Ölkə Prezidentinin imzaladığı sərəncamda qeyd 
edilir ki, Azərbaycan xalqı əsrlər boyu xeyirxahlıq, fədakarlıq, 

gərəklilik, könüllü və təmənnasız kömək ənənələrini yaşatmışdır. 
Könüllülük xalqın, cəmiyyətin ən xoş niyyətləri uğrunda fəaliyyət 
göstərməyə sövq edən, insanları vahid niyyət ətrafında birləşdirən, 
vətəndaş, cəmiyyət və dövlətin birgə fəaliyyətinin ən uğurlu forma-
tı, zəngin milli-mənəvi dəyərlərimizin nadir töhfəsidir. Könüllülük 
həm də vətənpərvərlik məktəbi, öz xalqına, dövlətinə, milli-mənəvi 
dəyərlərə bağlılıq və xidmət örnəyidir. Bu fəaliyyətin təşviqi məqsədilə 
dövlətimiz tərəfindən zəruri addımlar atılmış, normativ hüquqi baza 
təkmilləşdirilmiş, dövlət dəstəyi mexanizmləri formalaşdırılmışdır. 

Könüllülər hərəkatı yeni 
mərhələyə qədəm qoyur

Prezident İlham Əliyevin  həyata keçirdiyi  köklü islahatlar 
kursu geniş, sistemli və olduqca əhatəli xarakter daşıyır. Belə ki, 
keçirilən islahatlar hakimiyyətin hər üç qolunu əhatə etməklə 
inkişaf etmiş dövlətlərin təcrübəsində rast gəlinən, effektiv 
idarəçilik modeli hesab olunan, eyni zamanda, beynəlxalq 
aləmdə də rəğbətlə qarşılanan və dövlət idarəçiliyində yeni üsul 
kimi tanınan idarəçilikdən xidmət modelinə keçidə mühüm 
töhvələr verir. Yeni model xalq tərəfindən də olduqca rəğbətlə 
qarşılanır. Bu baxımdan dövlət başçısının yeni sosial paketi kimi 
təqdim olunan 18 iyun 2019-cu il tarixli sərəncamları, minimum 
əməkhaqqının, minimum pensiyanın artırılması üçün yeni qa-
nunvericilik təşəbbüsü vətəndaş rifahı naminə atılan son dərəcə 
əhəmiyyətli addımlardır. 

G ənclər sabahımızın sahibləridir. Ölkəmizin gələcəyinə qoyulan 
kapital məhz gəncliyi qorumaq, inkişaf etdirmək, gənclərin ictimai 
həyata fəal inteqrasiyasını sürətləndirmək üçündür. Yardımlı 

rayonunun da gəncləri dövlət qayğısından ruhlanaraq fəallıqlarını artırırlar. 
İyirmi yaşında ikən dövlətçiliyimizin qorunması uğrunda mübarizədə 
canından keçmiş  Azərbaycanın Milli Qəhrəmanı Bəhruz Mansurovu, 
Qarabağda şəhid olmuş igid soydaşlarımızı özlərinin idealı sayan dağlar 
diyarının gəncləri hər sahədə nümunəvi olmağa çalışırlar. Onların  sayı ilin 
əvvəlinə olan məlumata görə 20 mindən artıqdır, başqa sözlə desək, rayon 
əhalisinin üçdə-birini təşkil edirlər. Təhsil, idman, mədəniyyət sahəsində, 
ictimai işlərdə uğurları ilə fərqlənirlər.  

